
MAKE YOU
CHOOSE LIFE

(John 3:16)

God make human being in hin own
image (Genesis 1:27). E give us free-
dom sef, sey make we dey do tins as
we want. If to sey God create us like
robot, we for don love and obey am
as e want; but no be hin plan to force
human being (wey be creature wey e
love pass) to do wetin we no wan do.
God wan make we love am from di
heart by oursef. E wan make we dey
obey am because we don choose to
do wetin e want - no be sey we dey
do am by force. God give us free-
dom, but e warn us sey tins wey no

good go happun if sin dey. Dis na di
same way wey e take warn Adam
and Eve sey make dem no chop from
di tree wey dey make pesin know
good and evil (Genesis 2:16-17). Make
we see some tins wey di freedom God
give us fit cause:

God fit allow pesin do anytin wey
e wan do, even if nasin?

Yes. Rememba sey God dey gracious;
con give us freedom make we dey do
tins as we like.

God fit stop pesin make e no sin?

Yes. E fit stop pesin, tru di Holy Spirit
and if di pesin agree wit am. Dis na
one of di reasons why e dey important
make you receive di gift wey dey give
salvation, wey e bin give us tru Christ.
Afta you don receive di gift, di Holy
Spirit go come live inside you. You no
get power to stop to dey commit sin if
2

di Holy Spirit no dey wit you. Pipo wey
get Christ dey commit sin some time,
wen dem begin follow different way;
but dem dey get forgiveness wen dem
confess di sin to God, and dem take
step to repent. God dey forgive dem
becos e dey rich for mercy, and dem
get di goodness wey Christ get. On top
dat, God dey correct pesin wey get
Christ if e no stop to dey commit sin. E
fit correct di pesin wit punishment, as all
papa dey do, so dat di pesin go live
holy life and no land for hell (Hebrews
12:6). Pesin wey no get Christ no dey
receive dis kain love from God.

Wetin go happun wen pesin sin,
con choose to not get forgiveness,
as e no gree receive di gift wey dey
give salvation?

Bible tok sey, di reward wey dey for

sin na death, but di Gift wey Baba-God

give tru Jesus Christ na life wey no dey
3

